КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
2014 во вылӧ Коми Республикаса республиканскӧй сьӧмкудйысь меставывса сьӧмкудъяслы сьӧмкуд кредитъяс сетан пӧрадок 

вынсьӧдӧм йылысь
«Коми Республикаын сьӧмкуд система да сьӧмкуд удж йылысь» Коми Республикаса Оланпаслӧн 60 статьяса 22 пункт, 61 статьялӧн 1 юкӧнса 5 пунктув серти да «2014 во вылӧ да 2015 да 2016 воясса планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпас збыльмӧдӧм могысь Коми Республикаса Веськӧдлан котыр шуис:

1. Вынсьӧдны 2014 во вылӧ Коми Республикаса республиканскӧй сьӧмкудйысь меставывса сьӧмкудъяслы сьӧмкуд кредитъяс сетан пӧрадок содтӧд серти.

2. Тайӧ шуӧмыс вынсялӧ 2014 вося тӧвшӧр тӧлысь 1 лунсянь.

Коми Республикаса Юралысь                                                         В. Гайзер  

Сыктывкар
2013 вося ӧшым тӧлысь 20 лун
518 №
ВЫНСЬӦДӦМА

Коми Республикаса Веськӧдлан котырлӧн

2013 во ӧшым тӧлысь 20 лунся 518 №-а шуӧмӧн 

(содтӧд)

2014 во вылӧ Коми Республикаса республиканскӧй сьӧмкудйысь 

меставывса сьӧмкудъяслы сьӧмкуд кредитъяс сетан 
ПОРЯДОК

I. Панас

1.  Коми Республикаса республиканскӧй сьӧмкудйысь сьӧмкуд кредитъяс сетӧны меставывса сьӧмкудъяслы сьӧмкуд ассигнованиеяс мында, мый артыштӧма 2014 во вылӧ тайӧ могъяс вылӧ Коми Республикаса республиканскӧй сьӧмкудлысь дефицит сьӧмӧн могмӧдан источникъяс серти «2014 во вылӧ да 2015 да 2016 воясса планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпасӧн, сы лыдын:

а) меставывса сьӧмкудъяс олӧмӧ пӧртігӧн артмӧм недырся кассӧвӧй орӧмъяс тупкӧм вылӧ ӧнія финансӧвӧй воысь петтӧдз кадколаст вылӧ;

б) неминучаысь колясъяс бырӧдӧмкӧд йитчӧм рӧскод тупкӧм вылӧ ӧнія финансӧвӧй воысь петтӧдз кадколаст вылӧ; 

в) меставывса сьӧмкудлысь дефицит тупкӧм вылӧ – куим воӧдз кадколаст вылӧ;

2.  Сьӧмкуд кредитӧн вӧдитчӧмысь мынтан ыдждасӧ индӧ «2014 во вылӧ да 2015 да 2016 воясса планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпас.

3. Сьӧмкуд кредит сетсьӧ сьӧмкуд кредит босьтӧм вылӧ меставывса асвеськӧдлан органлӧн шыӧдчӧм подув вылын, мый мӧдӧдсьӧ Коми Республикаса сьӧм овмӧс министерствоӧ тайӧ Пӧрадокӧн индӧм корӧмъяс серти. 

4. Сьӧмкуд кредит сетӧм вылӧ меставывса асвеськӧдлан органлӧн шыӧдчӧмын (водзӧ – шыӧдчӧм) колӧ пасйыны:

а) коран сьӧмкуд кредит мында;

б) сьӧмкуд кредит сетӧмын коланлунсӧ подулалӧм (сьӧмкуд кредитлӧн мог);

в) кредитӧн вӧдитчан кадколаст чӧжӧн сьӧмкуд кредит вештан источникъяс да кадколастъяс;

г) Коми Республикаса сьӧм овмӧс министерствоӧн индӧм форма серти меставывса сьӧмкудлӧн сьӧмкуд кредитын коланлунлы рӧштшӧт (меставывса сьӧмкуд олӧмӧ пӧртігӧн артмӧм недырся кассӧвӧй орӧмъяс тупкӧм вылӧ сьӧмкуд  кредитлы; меставывса сьӧмкудлы дефицит мыйкӧ мында тупкӧм вылӧ сьӧмкуд кредитлы), кытчӧ пырӧны ӧнія финансӧвӧй во вылӧ меставывса сьӧмкудлӧн медыджыд дефицит ыдждаӧ, ӧнія финансӧвӧй во вылӧ медыджыд муниципальнӧй уджйӧз мындаӧ да сійӧс могмӧдӧм вылӧ медыджыд рӧскод мындаӧ кутчысян юкӧнын нормативъяс (дзескӧдӧмъяс) олӧмӧ пӧртӧм, мый индӧма Россия Федерацияса сьӧмкуд оланпастэчас да Коми Республикаса оланпастэчас серти, меставывса сьӧмкудлӧн Коми Республикаса республиканскӧй сьӧмкуд водзын сьӧм обязательствояс кузя абу мынтысян кад нюжӧдӧмысь уджйӧз йылысь юӧръяс.

5. Коми Республикаса сьӧм овмӧс министерство видлалӧ шыӧдчӧмын сетӧм юӧръяссӧ, налысь стӧчлунсӧ:

а) вӧчӧ отчётнӧй финансӧвӧй волӧн сэтшӧм жӧ кадколастысь меставывса сьӧмкуд олӧмӧ пӧртӧмлы сравнитан анализ меставывса асвеськӧдлан органъясӧн «Свод-СМАРТ» система серти меставывса сьӧмкуд олӧмӧ пӧртӧм кузя сетӧм отчётъяс подув вылын;

б) меставывса сьӧмкудлысь дефицит сьӧмӧн могмӧдан источникъяслысь ыдждасӧ донъялӧм меставывса асвеськӧдлан органъясӧн лӧсялана отчётнӧй кадпас вылӧ «Свод-СМАРТ» система серти меставывса сьӧмкуд олӧмӧ пӧртӧм кузя сетӧм отчётъяс да ӧнія финансӧвӧй во вылӧ меставывса асвеськӧдлан бӧръян (оланпас пыртан) органъясӧн меставывса сьӧмкудъяс вынсьӧдӧм йылысь примитӧм помшуӧмъяс подув вылын – меставывса асвеськӧдлан органӧн заёмнӧй сьӧм ресурсъяс кыскӧмын позянлун йылысь кывкӧртӧд.

6. Сьӧмкуд кредит босьтӧм вылӧ шыӧдчӧм да документъяс видлавны ӧткажитӧм вылӧ подулӧн лоӧны:

а) тӧдмалӧны, мый меставывса асвеськӧдлан орган сетӧма абу стӧч юӧръяс. Юӧръяслӧн стӧчлуныс эскӧдсьӧ меставывса асвеськӧдлан органъясӧн лӧсялана отчётнӧй кадпас вылӧ «Свод-СМАРТ» система серти меставывса сьӧмкуд олӧмӧ пӧртӧм кузя сетӧм отчётъясӧн тайӧ отчётъяс дорӧ корӧм содтӧдъясӧн да справочнӧй юӧръясӧн;

б) меставывса асвеськӧдлан орган оз бырӧд тырмытӧмторъяссӧ, кутшӧмъясӧс аддзӧ Коми Республикаса сьӧм овмӧс министерство меставывса асвеськӧдлан органӧн сетӧм шыӧдчӧмын да документъясын;

в) сетӧм шыӧдчӧмыс оз лӧсяв тайӧ юкӧдса 4 пунктын индӧм корӧмъяслы;

г) сетӧм документъясыс оз лӧсявны корӧмъяслы, кутшӧмъясӧс индӧма тайӧ Пӧрадоклӧн II юкӧдса 6 пунктын, III юкӧдлӧн 2 пунктын.
Меставывса асвеськӧдлан орган вермӧ шыӧдчыны шыӧдчӧмӧн мӧдысь тайӧ пунктӧн индӧм тырмытӧмторъяссӧ бырӧдӧм бӧрын. 
7. Шыӧдчӧм видлалан бӧртасъяс серти Коми Республикаса сьӧм овмӧс министерство примитӧ сьӧмкуд кредит сетӧм либӧ сетны ӧткажитӧм йылысь помшуӧм меставывса сьӧмкуд олӧмӧ пӧртігӧн артмӧм недырся кассӧвӧй орӧмъяс да неминучаысь колясъяс бырӧдӧмкӧд йитчӧм рӧскод тупкӧм вылӧ сьӧмкуд кредитлы тайӧ Пӧрадоклӧн II юкӧдса 4 пунктын индӧм кадколаст чӧжӧн, да  меставывса сьӧмкудлысь дефицит мыйтакӧ тупкӧм вылӧ сьӧмкуд кредитлы тайӧ Пӧрадоклӧн III юкӧдса 1 пунктлӧн мӧд абзацын индӧм кадколаст чӧжӧн.

Сьӧмкуд кредит сетны ӧткажитӧм йылысь помшуӧмсӧ примитӧны сэк, кор эм тайӧ юкӧдса 6 пунктын индӧм подувъяс да содтӧд сьӧмкуд кредитлы  меставывса сьӧмкуд олӧмӧ пӧртігӧн артмӧм недырся кассӧвӧй орӧмъяс тупкӧм вылӧ – кор эмӧсь  кассӧвӧй орӧмъяс сьӧмӧн могмӧдны  позянлунъяс сьӧмкудкостса трансфертъяслысь вуджӧдан кадколастъяс вежан тшӧт весьтӧ, кутшӧмъясӧс вынсьӧдӧма меставывса сьӧмкудъяслы 2014 во вылӧ “2014 во вылӧ да 2015 да 2016 воясса планӧвӧй кадколаст вылӧ Коми Республикаса республиканскӧй сьӧмкуд йылысь” Коми Республикаса Оланпасӧн.

Кор примитӧны сьӧмкуд кредит сетны ӧткажитӧм йылысь помшуӧм, сэки лӧсялана меставывса асвеськӧдлан органлы ыстӧны гижӧмӧн подула ӧткажитӧм тайӧ Пӧрадоклӧн II юкӧдса 4 пунктӧн да III юкӧдлӧн 1 пунктса мӧд абзацӧн индӧм кадколастъяс чӧжӧн.

ΙΙ. Меставывса сьӧмкудъяс олӧмӧ пӧртігӧн артмӧм недырся кассӧвӧй орӧмъяс да неминучаысь колясъяс бырӧдӧмкӧд йитчӧм рӧскод тупкӧм вылӧ меставывса сьӧмкудъяслы сьӧмкуд кредитъяс

1. Тайӧ Пӧрадоклӧн мог серти меставывса сьӧмкуд олӧмӧ пӧртігӧн артмӧм недырся кассӧвӧй орӧмъяс улын гӧгӧрвосьӧ сійӧ, мый сьӧмкудлӧн ӧтувъя тшӧтын меставывса сьӧмкудйысь кассӧвӧй мынтӧмъяс вылӧ ӧнія финансӧвӧй волӧн торъя кадколастӧ сьӧмыс оз тырмы.

Недыр кадся кассӧвӧй орӧм артавсьӧ татшӧм формула серти:
Knі = Dnі + Onі + Iі + Fnі - Rnі,

кӧні:

Knі - ӧнія финансӧвӧй волӧн n кадколастын і муниципальнӧй юкӧнлӧн сьӧмкудлы недыр кадся кассӧвӧй орӧм ыджда;

Dnі - водзӧстӧг воӧм вынсьӧдӧм сьӧм ыджда артавтӧг ӧнія финансӧвӧй волӧн n кадколастысь і муниципальнӧй юкӧнса сьӧмкудлӧн виччысяна чӧжӧс мында (содан итогӧн);  

Onі - ӧнія финансӧвӧй во заводитчигӧн торъя мога сьӧм артавтӧг і муниципальнӧй юкӧнса сьӧмкудлӧн ӧтувъя тшӧт вылын сьӧмкуд сьӧм коляс;

Iі - ӧнія финансӧвӧй волӧн отчётнӧй кадколастысь торъя мога сьӧм артавтӧг і муниципальнӧй юкӧнса сьӧмкудлӧн сьӧмкуд сьӧм коляс вежсьӧм;

Fnі - сьӧмкуд сьӧм коляс артавтӧг ӧнія финансӧвӧй волӧн n кадколастысь і муниципальнӧй юкӧнса сьӧмкудлӧн сьӧмӧн могмӧдан источникъяслӧн виччысяна мында;

Rnі - водзӧстӧг воӧм вынсьӧдӧм сьӧм ыджда артавтӧг ӧнія финансӧвӧй волӧн n кадколастысь і муниципальнӧй юкӧнса сьӧмкудлӧн виччысяна рӧскод мында (содан итогӧн).
Кассӧвӧй орӧм і муниципальнӧй юкӧнса сьӧмкудлӧн артмӧ сэк, кор Knі-лӧн рӧштшӧт ыдждаыс отрицательнӧй вежӧртаса.
n кадколаст улын гӧгӧрвосьӧ бӧръя отчётнӧй тӧлысь бӧрын локтан тӧлысьлӧн пом (тӧлысь, кор чайтсьӧ сетны сьӧмкуд кредит).
2.  Меставывса сьӧмкуд олӧмӧ пӧртігӧн артмӧм недыр кадся кассӧвӧй орӧмъяс тупкӧм вылӧ сетӧны шыӧдчӧм подув вылын, кутшӧмӧс индӧма тайӧ Пӧрадоклӧн I юкӧдса 3 пунктын да I юкӧдса 4 пунктын урчитӧм корӧмъяс серти.

3.  Меставывса сьӧмкудъяс олӧмӧ пӧртігӧн артмӧм недыр кадся кассӧвӧй орӧмъяс тупкӧм вылӧ сьӧмкуд кредитъяс сетӧны меставывса сьӧмкудъяслы сэк, кор абу позянлуныс могмӧдны сьӧмӧн кассӧвӧй орӧмъяссӧ сьӧмкудкостса трансфертъяс вуджӧдан кадколаст тшӧт весьтӧ, кутшӧмъясӧс вынсьӧдӧма меставывса сьӧмкудъяслы 2014 во вылӧ “2014 во вылӧ да 2015 да 2016 воясса планӧвӧй кадколаст вылӧ Коми Республикаса республиканскӧй сьӧмкуд йылысь” Коми Республикаса Оланпасӧн.

4. Заявкасӧ видлалӧ Коми Республикаса сьӧм овмӧс министерство меставывса сьӧмкуд олӧмӧ пӧртігӧн артмӧм недыр кадся кассӧвӧй орӧмъяс да неминучаысь колясъяс бырӧдӧмкӧд йитчӧм рӧскод тупкӧм вылӧ сьӧмкуд кредит сетӧм йылысь помшуӧм примитӧм вылӧ колана документъясӧн тыр пакет сетан лунсянь, мый индӧма тайӧ Пӧрадоклӧн I юкӧдса  4 пунктын, 10 уджалан лунысь оз дырджык.

5. Тайӧ Пӧрадоклӧн могъяс серти меставывса сьӧмкудлӧн збыльмӧдан торъя показательяс кузя петкӧдласъясыс, кутшӧмъясӧн вӧдитчӧны n кадколастысь кассӧвӧй орӧм ыдждасӧ тӧдмалӧм могысь, индыссьӧны бӧръя отчётнӧй кадколастын меставывса сьӧмкуд збыльмӧдан показательяс подув вылын да тӧлысь вылӧ, кор сетӧма меставывса сьӧмкуд олӧмӧ пӧртігӧн артмӧм недыр кадся кассӧвӧй орӧмъяс тупкӧм вылӧ сьӧмкуд кредит босьтӧм вылӧ шыӧдчӧм, меставывса сьӧмкуд збыльмӧдан прогноз подув вылын.

6. Неминучаысь колясъяс бырӧдӧмкӧд йитчӧм рӧскод тупкӧм вылӧ сьӧмкуд кредит босьтӧм вылӧ тайӧ Пӧрадоклӧн I юкӧдса 4 пунктын индӧм документъяс дорӧ колӧ содтӧд сетны татшӧм документъяс: 
а) виччысьтӧмторъясысь ӧлӧдӧм да бырӧдӧм да пӧжарысь видзчысьӧм кузя комиссияса заседаниелӧн сёрнигижӧд;

б) виччысьтӧм лоӧмтор дырйи либӧ содтӧд дасьлун вылӧ (колана дырйи) режим индӧм йылысь уполномочитӧм мортлӧн (органлӧн) тшӧктӧм; 
в) виччысьтӧмторъяслысь помкаяс видлалан акт;

г) жугӧдӧм (кисьтӧм) йылысь медшӧр юӧръяс;

д) виччысьтӧмторъясысь да неминучаысь колясъяс бырӧдӧмын материальнӧй отсӧг сетӧм вылӧ колана сьӧм вылӧ вылӧ смета-заявка;

е) виччысьтӧмтор вӧсна жугалӧм (киссьӧм) объект кузя видлалан акт локальнӧй сметнӧй рӧштшӧт пуктӧмӧн (быд объект серти виччысьны позьтӧм аварийно-восстановительнӧй уджъяс нуӧдӧм вылӧ сметаяс);

ж) мутасса дӧзьӧр органъяссянь справкаяс, кутшӧмъяс эскӧдӧны лоӧм авариясӧ, вӧр-валы лёктор вӧчӧмсӧ да найӧс серпасалӧмсӧ.

7. Меставывса сьӧмкуд олӧмӧ пӧртігӧн артмӧм недыр кадся кассӧвӧй орӧмъяс тупкӧм вылӧ, мый сетсьӧ меставывса сьӧмкудлы, да неминучаысь колясъяс бырӧдӧмкӧд йитчӧм рӧскод тупкӧм вылӧ сьӧмкуд кредитлӧн медыджыд ыдждаыс оз вермы лоны ыджыдджык, лӧсялӧмӧн, меставывса сьӧмкуд збыльмӧдігӧн артмӧм кассӧвӧй орӧмлӧн рӧшттшӧт ыдждаысь да (либӧ) неминучаысь колясъяс бырӧдӧмкӧд йитчӧм рӧскод ыдждаысь.

III. Меставывса сьӧмкудъяслысь дефицит мыйтакӧ тупкӧм вылӧ

меставывса сьӧмкудъяслы сьӧмкуд кредитъяс
1. Меставывса сьӧмкудъяслысь дефицит мыйтакӧ тупкӧм вылӧ сьӧмкуд кредитъяс сетӧны меставывса сьӧмкудъяслы тайӧ Пӧрадоклӧн I юкӧдса 3 пунктын индӧм шыӧдчӧм подув вылын да I юкӧдса 4 пунктын индӧм корӧмъяс серти.
Шыӧдчӧмсӧ видлалӧ Коми Республикаса сьӧм овмӧс министерство тайӧ Пӧрадоклӧн I юкӧдса 4 пунктын да тайӧ юкӧдса 2 пунктын индӧм документъясӧн тыр пакет сетан лунсянь тӧлысь чӧжӧн. 

2. Меставывса сьӧмкудъяслысь дефицит мыйтакӧ тупкӧм вылӧ сьӧмкуд кредитъяс вылӧ мындасӧ арталӧма 2014 во вылӧ тайӧ могъяс вылӧ Коми Республикаса республиканскӧй сьӧмкудйын урчитӧм сьӧмкуд ассигнованиеясысь да меставывса сьӧмкудлӧн дефицит ыдждаысь, кутшӧмӧс сетӧ меставывса асвеськӧдлан орган, да кутшӧмӧс арталӧма водзӧсӧн босьтан кадколастӧ индӧм меставывса сьӧмкуд олӧмӧ пӧртӧмлы виччысяна арталан пӧрадок серти, мый индӧма Коми Республикаса сьӧм овмӧс министерствоӧн.

Меставывса сьӧмкудлысь дефицит мыйтакӧ тупкӧм вылӧ сьӧмкуд кредитлӧн медыджыд ыдждаыс оз вермы ыджыдджык меставывса сьӧмкудлӧн дефицит мындаысь 80 %, кутшӧмӧс индӧма тайӧ пунктын урчитӧм артыштӧмӧн.

IV. Бӧртас

1. Сьӧмкуд кредит сетӧмсӧ оформитӧны Коми Республикаса сьӧм овмӧс министерство да меставывса асвеськӧдлан уполномочитӧм орган костын сьӧмкуд кредит сетӧм йылысь сёрнитчӧмӧн (артмӧдчӧмӧн), а сідзжӧ Коми Республикаса сьӧм овмӧс министерство, меставывса асвеськӧдлан уполномочитӧм орган да сылӧн финансӧвӧй орган костын кырымалӧм сёрнитчӧмӧн (артмӧдчӧмӧн), мый серти меставывса асвеськӧдлан тайӧ органса финансӧвӧй органлӧн эм право кыв шутӧг вуджӧдны сьӧмсӧ лицевӧй тшӧт вылысь, мый восьтӧма сылы Федеральнӧй казначействолӧн Коми Республикаын веськӧдланінын меставывса сьӧмкудса сьӧмӧн операцияяслы учёт нуӧдӧм могысь, сэк, кор бюджетнӧй кредитыс да сыысь арталӧм прӧчентыс, а сідзжӧ сьӧмкуд кредит да сыысь прӧчентъяс кузя уджйӧз ас кадӧ мынтытӧмысь арталӧм пеняясыс оз ас кадӧ вештысьны, кодъяслысь проектъяссӧ Коми Республикаса сьӧм овмӧс министерство мӧдӧдӧ кырымалӧм вылӧ уполномочитӧм органъясӧ сьӧмкуд кредит сетӧм йылысь помшуӧм примитӧм бӧрын 3 уджалан лунӧн.

2. Сьӧмкуд кредитъяс вылӧ сьӧмсӧ Коми Республикаса сьӧм овмӧс министерство вуджӧдӧ мынтысян поручениеясӧн Коми Республикаса сьӧм овмӧс министерстволӧн лицевӧй тшӧт вылысь, мый восьтӧма «Россия Федерацияса субъектъяслӧн сьӧмкудъясса сьӧм» балансӧвӧй тшӧт вылӧ Коми Республикаын Федеральнӧй казначействоса веськӧдланінын, меставывса асвеськӧдлан лӧсялана органъясса финансӧвӧй органъяслӧн лицевӧй тшӧтъяс вылӧ, мый восьтӧма «Меставывса бсьӧмкудъяслӧн сьӧм» балансӧвӧй тшӧт вылӧ Коми Республикаын Федеральнӧй казначействоса веськӧдланін тшӧт вылын, сёрнитчӧмӧн (артмӧдчӧмӧн) артмӧм кадколастъясӧ.

3. Сьӧмкуд кредитыс бергӧдсьӧ сьӧмкуд кредит вештан графикӧн урчитӧм пӧрадок серти да кадколастӧ, мый лоӧ сьӧмкуд кредит сетӧм йылысь кырымалӧм сёрнитчӧмлӧн (артмӧдчӧмлӧн) торйӧдны позьтӧм юкӧнӧн.

4. Сэк, кор Коми Республикаса республиканскӧй сьӧмкудйысь меставывса сьӧмкудлы сетӧм сьӧмкуд кредитыс индӧм кадколастӧ абу вештӧма, вештытӧм кредит колясыс, прӧчентъяссӧ да пеняяссӧ пыртӧмӧн, перйыссьӧ Коми Республикаса республиканскӧй сьӧмкудйысь меставывса сьӧмкудлы дотацияяс тшӧт весьтӧ, а сідзжӧ меставывса сьӧмкудйӧ пыртӧм федеральнӧй да дінму вотъясысь да ӧктасъясысь, торъя вот режимъясӧн индӧм вотъясысь мынтысьӧмъяс тшӧт весьтӧ.
Сьӧмкуд кредитлӧн вештытӧм колясыс, прӧчентъяссӧ да пеняяссӧ пыртӧмӧн, перйыссьӧ Коми Республикаса сьӧм овмӧс министерствоӧн вынсьӧдӧм пӧрадок серти.  

5. Сэк, кор сьӧмкуд кредитсӧ оз позь вештыны кредит вештан графикӧн урчитӧм кадколастъясӧ, лӧсялана меставывса асвеськӧдлан органлы колӧ ыстыны Коми Республикаса сьӧм овмӧс министерствоӧ сьӧмкуд кредит бергӧдан кадколастъяс вежсьӧм йылысь подулалӧм шыӧдчӧм индӧм кадколастӧдз 10 лунысь оз сёрджык.

Меставывса сьӧмкуд олӧмӧ пӧртігӧн артмӧм недыр кадся кассӧвӧй орӧмъяс тупкӧм вылӧ сьӧмкуд кредит вештан кадколаст вежӧмсӧ да неминучаысь колясъяс бырӧдӧмкӧд йитчӧм рӧскодсӧ колӧ збыльмӧдны сӧмын тайӧ финансӧвӧй волӧн кадколастӧ.
Сьӧмкуд кредит вештан кадколастъяс вежӧмсӧ оформляйтӧны Коми Республикаса сьӧм овмӧс министерство да уполномочитӧм меставыва асвеськӧдлан орган костын содтӧд артмӧдчӧмӧн сьӧмкуд кредит сетӧм йылысь сёрнитчӧм водзвыв кырымалӧм дорӧ.

6. Коми Республикаса сьӧм овмӧс министерство видзӧдӧ, медым сьӧмкуд кредитъясыс Коми Республикаса республиканскӧй сьӧмкудйӧ бергӧдсисны ставнас да ас кадӧ.

